
MSK sədri qeyd edib 
ki, adətən, bələdiyyə 
seçkilərində beynəlxalq 
müşahidəçilərin sayı 
prezident və parlament 
seçkilərinə nisbətən o 
qədər də çox olmur: 
“Amma Mərkəzi Seçki 
Komissiyası olaraq Avropa 
Şurası Yerli və Regional 

Hakimiyyətlər Konqresinin 
nümayəndələrinə artıq 
dəvət göndərmişik.

Konqres, adətən, 
bələdiyyə seçkilərində 
müşahidələr aparır. Onların 
gəldiyi qənaət beynəlxalq 
miqyasda lazımı səviyyədə 
qarşılanır. Bundan əlavə, 
15 müxtəlif ölkənin MSK-na 

da dəvətlər göndərmişik. 
Seçki Məcəlləsinin 
tələblərinə görə, qeyri-
hökumət təşkilatlarından 
da müşahidəçilər dəvət 
etmək istəsək, onların 
adına da müraciət göndərə 
bilərik”.

“Xalq qəzeti”

Milli Məclisin deputatı: Xarici 
ölkələrdəki Azərbaycana məxsus  
əlyazmaları ölkəyə gətirməliyik

Deputat bildirib ki, 
ötən dövrlərdə əlyazmalar 
kütləvi şəkildə başqa 
ölkələrə aparılıb: “Xarici 
ölkələrdə Azərbaycana 
məxsus əlyazmalar var. 
Düşünürəm ki, bu işlə 
məqsədyönlü şəkildə 
məşğul olmalı, dünya 
kitabxanalarında mövcud 
olan əlyazmaları ölkəmizə 
gətirməliyik”.

“Xalq qəzeti”

Torontoda qondarma 
rejimin bayrağının erməni 
kilsəsinin qarşısından 
endirilməsi tələb olunub

Noyabrın 10-da Kanadanın Toronto şəhərində 
azərbaycanlı icmasının etiraz aksiyası keçirilib.

Şəhərin mərkəzində baş tutan aksiyada Kanadada ya-
şayan və təhsil alan soydaşlarımız, diaspor nümayəndələri 
iştirak ediblər. Onlar işğal olunmuş torpaqlarımızda qeyri-qa-
nuni fəaliyyət göstərən qondarma rejimin bayrağının Toron-
tonun Skarboro rayonunun mərkəzində yerləşən erməni 
kilsəsinin və erməni gənclər evinin qarşısında asılmasına 
sərt etirazlarını bildiriblər.

Aksiya iştirakçıları əllərində üçrəngli dövlət bayrağı-
mızı, eləcə də “Erməni vəhşiliyinə son!”, “Kilsə önündən 
qondarma bayraq endirilsin”, “Qarabağa ədalət!”, “Qara-
bağ Azərbaycandır!” və başqa şüarlar yazılmış plakatlar 
 qaldırıblar.

Tədbirdə çıxış edən soydaşlarımız erməni qəsbkarlarının 
xalqımızın başına gətirdikləri məkrli oyunlardan, onların 
törətdikləri Xocalı soyqırımından, insanlığa qarşı olan bu 
cinayətin dünya ictimaiyyətinə çatdırılması üçün aparılan 
işlərdən bəhs ediblər.

Aksiyanın sonunda yerli sakinlərə Qarabağın 
Azərbaycana məxsus olmasından bəhs edən kitabçalar və 
açıqcalar təqdim edilib.

Xatırladaq ki, bir müddət əvvəl erməni təxribatının 
qarşısının alınması məqsədilə Kanada Azərbaycanlıları 
Təşkilatları Assosiasiyası Torontonun rəsmi qurumlarına 
etiraz məktubu ilə müraciət edib.

    Samirə ƏLİYEVA, “Xalq qəzeti”

M
illi Məclisin deputatı Gövhər Baxşəliyeva 
parlamentin plenar iclasında  bildirib ki, 
ürək ağrısı ilə qeyd etməliyik ki, əsrlər 

boyu xalqımıza məxsus mənəvi sərvətlər, 
əlyazmalar digər ölkələrə aparılıb. Füzulinin “Ərəb 
divanı” uzun onilliklər ərzində mütəxəssislər 
tərəfindən axtarılırdı və  Sankt-Peterburqda 
yerləşən kitabxanadan tapıldı.

M
ərkəzi Seçki 
Komissiyasının (MSK) 
sədri Məzahir Pənahov 

açıqlama verərək bildirib 
ki, bələdiyyə seçkilərində 
beynəlxalq müşahidəçilərin 
sayı kifayət qədər çox olacaq.

Təhsil Nazirliyindən aldı-
ğımız məlumatda bildirilir ki, 
nazirlərinin Yüksək Səviyyəli 
Görüşündə UNESKO-ya 
üzv dövlətlərin təhsil üzrə 
rəhbər şəxsləri, təhsil üzrə 
ixtisaslaşmış regional və 
beynəlxalq təşkilatların 
nümayəndələrinin iştirakı 
nəzərdə tutulub.

Səfər çərçivəsində Cey-
hun Bayramovun UNESKO 
Baş Direktorunun təhsil üzrə 
müavini Stefani  Giannini  ilə 
görüşü, eləcə də UNESKO-
nun “Ələddin” layihəsi və 
Holokost Muzeyinin Fransa 
Respublikasının Təhsil Na-
zirliyi ilə birgə təşkil edəcəyi 
“Məktəblər və ekstremizm, 

vəsvəsə və dözümsüzlük 
çağırışları: müvəffəqiyyət və 
uğursuzluqlar; bu halların 
qarşısının alınması üçün 
hansı effektiv strategiyalar 
mövcuddur?” adlı tədbirdə 
iştirakı planlaşdırılır.

Samirə ƏLİYEVA,  

“Xalq qəzeti”

Təhsil naziri Ceyhun 
Bayramov UNESKO  
Baş Konfransının    

40-cı  sessiyası çərçivəsində 
noyabrın 13-də tarixində 
keçiriləcək Təhsil nazirlərinin 
Yüksək Səviyyəli Görüşündə 
iştirak etmək məqsədilə 
Parisdə rəsmi səfərdədir.

Təhsil naziri Ceyhun Bayramov 
Fransa Respublikasında səfərdədir

Məzahir Pənahov: 
Bələdiyyə seçkilərini izləmək 
üçün 15 ölkəyə dəvət göndərilib

Müdafiə Nazirliyinin 
mətbuat xidmətindən 
verilən məlumatda bildirilir 
ki, üç mərhələdə keçirilən 
təlimin əsas məqsədi şərti 
düşmənin təxribatlarının 

qarşısını almaqla hücum 
əməliyyatlarının aparılması  

zamanı qərargahların 
və qoşunların idarəetmə 
orqanlarının hazırlığının, 

eləcə də ümumqoşun 
birlikləri, HHQ, HDQ, Raket 
və Artilleriya Qoşunları, Xü-
susi Təyinatlı Qüvvələr ara-
sında qarşılıqlı fəaliyyətin 
təkmilləşdirilməsidir.

Əməliyyat təlimində 
qoşunların dayanıqlı, 
fasiləsiz, operativ və gizli 
idarəedilməsi, qərargahların 
səhra idarəetmə 
məntəqələrinin fəaliyyətinin 

təkmilləşdirilməsi, video-
konfranslar və fiberoptik 
kommunikasiya xətləri 
vasitəsilə sərəncam və 
əmrlərin taktiki və əməliyyat 
səviyyəsində sürətli 
ötürülməsi və şəraitə uyğun 
olaraq qərarların qəbul 
edilməsi üzrə vərdişlər 
məşq etdirilir.

“Xalq qəzeti”

Azərbaycan Ordusu miqyasında 
əməliyyat təlimi Azərbaycan Respublikasının Prezidenti, 

Silahlı Qüvvələrin Ali Baş Komandanı cənab 
İlham Əliyevin təsdiq etdiyi plana əsasən, 

Azərbaycan Ordusu miqyasında əməliyyat təlimi 
başlayıb.

Oleq Kuznetsov: 
Cinayətkar Njdenin 
heykəli uçurulmalıdır

Rusiyalı tarixçi və siyasi analitik Oleq Kuznetsov 
İrəvanda Böyük Vətən müharibəsində qələbənin 
75 illiyinə həsr olunmuş sərginin açılışını şərh 

edərkən bilıdirib ki, Ermənistan getdikcə daha çox 
absurd ölkəsinə çevrilir.

Analitik bildirib ki, bu sərgi Rusiya və Ermənistan KİV-ləri 
tərəfindən qələbənin yubileyinin MDB çərçivəsində qeyd 
olunmasına ölkələrin birgə hazırlığı kimi qələmə verilir: 
“Amma bununla belə İrəvanın mərkəzində nasist kollabora-
sionisti və cinayətkar Qaregin Njdeyə heykəl qoyulub, onun 
adına meydan, küçə və metro stansiyası var. Nəticədə, sür-
real mənzərə yaranır, bir tərəfdən nasizm üzərində qələbə 
təbliğ olunur, digər tərəfdən isə nasizm qəhrəmanlaşdırılır. 
Onların bu ikiüzlülüyü artıq çoxdan dövlət siyasəti 
səviyyəsinə yüksəldilmiş normaya çevrilib. Fikrimcə, rəsmi 
İrəvandan nasist əlaltısı Njdeyə ölkə ərazisində qoyulmuş üç 
heykəli qeyd-şərtsiz uçurmasını tələb etmək lazımdır”.

Politoloq əlavə edib ki, sərgi yarım il fəaliyyət göstərib 
bağlanacaq, amma Njdenin heykəlləri dayanmaqda davam 
edəcək.

Dağlıq Qarabağın baş qapısı sayılan 
Ağdamda gənclərə vətənpərvərlik, 
dövlət atributlarımıza sevgi və milli-
mənəvi dəyərlərə sahiblik duyğularının 
aşılanması məqsədilə keçirilən kütləvi 
bayram tədbirində Ağdam Rayon İcra 
Hakimiyyətinin başçısı Vaqif Həsənov, 
Təhsil nazirinin müavini Firudin Qur-
banov, Milli Məclisin deputatı  Aydın 
Mirzəzadə, Müdafiə Nazirliyinin 
əməkdaşları, Təhsil Nazirliyi yanında 
İctimai Şuranın üzvləri, müəllim və 
şagirdlər, hərbçilər, tanınmış ziyalılar, 
KİV nümayəndələri iştirak ediblər. 

4 min nəfərdən çox müxtəlif yaş-
lı soydaşımızın  iştirak etdiyi yürüş 

Quzanlı qəsəbəsinin Heydər Əliyev 
prospekti ilə son illərdə bayraq mey-
danına çevrilmiş əzəmətli təpənin 
qarşısınadək davam edib. Nəhəng izdi-
hamın önündə Dağlıq Qarabağın qədim 
və əzəli Azərbaycan torpağı olduğunu 
əks etdirən böyük transporant aparı-
lıb. İştirakçılar Bayraq meydanındakı 
Şəhidlər abidə kompleksinin önünə tər 
gül dəstələri düzüblər. Hərbi orkestrin 
ifasında Azərbaycanın Dövlət Himni 
səsləndirilib.

Təntənəli mərasimdə çıxış edən 

Təhsil nazirinin müavini Firudin Qur-
banov bildirib ki, üçrəngli bayrağımız 
Azərbaycanın varlığını və gücünü dün-
yaya, dostlarımıza və düşmənlərimizə 
göstərən ifadəli milli atributdur. Nazirliyin 
təşəbbüsü ilə ənənəvi olaraq keçirilən 
belə yürüşlər gənclərin milli dəyərlərə 
ehtiram və dərin bağlılıq ruhunda tərbiyə 
olunması baxımından önəmli rol oyna-
yır. Nazir müavini müstəqil dövlətimizin 
rəsmi nişanlarından biri olan bayrağı-
mızın işğal altında olan ərazilərimizdə 
dalğalanacağı günün uzaqda olmadı-
ğına və xalqımızın Prezident, Ali Baş 

Komandan İlham Əliyevin rəhbərliyi 
altında Qarabağa “Böyük yürüşə” hər an 
hazır oılduğunu vurğulayıb.

Ağdam Rayon İcra Hakimiyyətinin 
başçısı Vaqif Həsənov Dövlət Bayrağı 
Gününün qeyd olunmasını dövlətçilik 
tariximizin əlamətdar hadisəsi kimi 
qiymətləndirib. Rayon rəhbəri cəbhə 
bölgəsində belə tədbirin keçirilməsinin 
gənclərdə vətənpərvərlik hissini daha da 
yüksəltdiyini qeyd edib.

Milli Məclisin deputatı Aydın  
Mirzəzadə bildirib ki, hər bir 
azərbaycanlının ən böyük arzusu tor-
paqlarımızın işğaldan azad olunması və 
üçrəngli bayrağımızın doğma Qaraba-
ğımızda dalğalanmasıdır. “N” saylı hərbi 
hissənin komandir müavini, polkovnik 
Babək Səmidli Azərbaycan Silahlı 
Qüvvələrinin dövlət bayrağımızı işğal 
altında olan ərazilərimizdə dalğalandır-
mağa hər an hazır olduğunu söyləyib.

Aksiya zamanı ərazidə qulluq edən 
əsgərlərin döyüş hazırlığı fəndləri nü-
mayiş etdirilib, populyar vətənpərvərlik 
mahnıları səsləndirilib.

Tahir AYDINOĞLU,  
“Xalq qəzeti”

Qarabağın baş qapısı 
Ağdamda bayraq təntənəsi

9 Noyabr Dövlət Bayrağı Günü münasibətilə  Ağdam rayo-
nunun Quzanlı qəsəbəsindən bu yerlərin ən hündür nöqtəsi 
olan qədim Soltanbud təpəsinin üstündə dalğalanan üçrəngli 
bayrağımıza doğru bir neçə kilometrlik məsafədə möhtəşəm 
“Bayraq yürüşü” keçirilib. Ağdam Rayon İcra Hakimiyyətinin 
Təhsil və Müdafiə nazirlikləri ilə birgə təşkil etdiyi ümumra-
yon aksiyası ərazilərimizin bütövlüyü ilə bağlı xalqımızın 3 
onillikdən bəri davam edən ümumxalq mübarizəsinin qələbə 
ilə başa çatacağına dərin inam, dövlət atributlarına sevgi və 
ehtiram duyğularının coşqunluğu ilə əlamətdar olub.

Heydər Əliyev Beynəlxalq 
Aeroportunda yeni uçuşların 
təhlükəsizliyinin idarə edilməsi 
sistemi tətbiq olunmuşdur

Səfərdən məqsəd “Azəraeronaviqasiya” Hava Hərəkəti 
İdarəsinin (AZANS) və IATA-nın ICAO-nun tələblərinə ca-
vab verən birgə layihəsi –  Azərbaycanın hava məkanında 
üçsəviyyəli uçuş təhlükəsizliyi idarəetmə sisteminin 
tətbiqinin başa çatdırılmasıdır. Müvafiq razılaşma cari ilin 
yayında “Azərbaycan Hava Yolları” və “Beynəlxalq Hava 
Nəqliyyatı Assosiasiyası” arasında imzalanmışdır.

Son bir neçə ay ərzində IATA AZANS Hava Hərəkəti 
İdarəsinin uçuşların təhlükəsizliyi və risklərin idarə 
edilməsi sistemində, o cümlədən kadr hazırlığında yüksək 
standartların tətbiqi üzrə geniş işlər görmüşdür.

Səfər çərçivəsində qonaqlar AZAL Prezidenti Cahangir 
Əsgərov ilə görüşmüşlər.

C.Əsgərov demişdir: “AZAL IATA-nın tamhüquqlu 
üzvü olub, bu beynəlxalq təşkilatla aviasiyanın bütün 
sahələrində və ilk növbədə, sərnişin daşımalarının 
təhlükəsizliyinin təmin edilməsi sahəsində sıx əməkdaşlıq 
edir. Müasir texnologiyaların tətbiqi bu vacib məsələdə 
uğurun təməlidir”.  

“Uçuşların təhlükəsizliyinin idarə edilməsi sistemi-
nin tətbiqi ilə bağlı apardığımız birgə işlər Azərbaycan 
səmasını bütün aviaşirkətlər üçün təhlükəsiz edir. Biz 
AZANS-a sıx əməkdaşlıq üçün təşəkkür edirik”, –  deyə 
Cankarlo Buono bildirmişdir.

IATA nümayəndə heyətinin rəhbəri, həmçinin 
“Azərbaycan Hava Yolları”nın Hava Hərəkəti İdarəsinin 
sistemləri ilə pilotsuz uçuş aparatlarının idarə edilməsi 
sistemlərini birləşdirmək təşəbbüsünü dəstəkləmiş (ATM 
/ UTM İnteqrasiyası) və bu məsələnin, xüsusilə, hava 
limanlarının ərazisində uçuşların təhlükəsizliyinin təmin 
edilməsində vacibliyini vurğulamışdır.

Cahangir Əsgərov bir çox ölkələrin bu vəziyyətdən 
narahat olduqlarını qeyd etmişdir. Xüsusilə, Böyük Brita-
niyada hava məkanında dronların qanunsuz istifadəsinin 
qarşısını almaq məqsədilə “Hava məkanının təşkili 
və pilotsuz uçuş aparatları” ilə bağlı yeni qanun qəbul 
edilmişdir. Yaponiyanın Nəqliyyat Nazirliyi, həmçinin 
bu kimi halların qarşısını almaq üçün təcili tədbirlərin 
görülməsi barəsində göstəriş vermişdir və hava limanları 
ərazisindəki dronların aşkarlanması üçün sensor sistemi-
nin alınmasını nəzərdən keçirir.

AZAL prezidenti demişdir: “Dronların hava limanlarının 
yaxınlığında uçması bütün dünyada çox aktual problemdir. 
Bununla əlaqədar biz Heydər Əliyev Beynəlxalq Aeropor-
tunda “Azəraeronaviqasiya”nın nəzdində mülki pilotsuz 
uçuş aparatlarına nəzarət mərkəzinin yaradılması barədə 
qərar qəbul etmişik”. 

Görüş zamanı tərəflər 2020-ci ildə Bakının uçuşla-
rın təhlükəsizliyi və uçuş əməliyyatlarına həsr olunmuş 
ən mühüm beynəlxalq konfranslardan birinə evsahib-
liyi edəcəyini bildirmişlər. ICAO-nun baş katibi Fan 
Liu və IATA-nın Baş direktoru Aleksandr de Junyakın 
Azərbaycanın paytaxtına səfəri gözlənilir.

“Dünya mülki aviasiyasının qlobal problemlərinin 
müzakirə ediləcəyi belə bir mühüm tədbirin Bakıda 
keçirilməsi Azərbaycanın bu sahədə böyük uğurlarını 
nümayiş etdirir”,–  Cahangir Əsgərov bildirmişdir.

“Xalq qəzeti”

“Beynəlxalq Hava Nəqliyyatı 
Assosiasiyası”nın (IATA) Uçuşların 
Təhlükəsizliyi üzrə Avropa Agentliyinin 
direktoru Cankarlo Buononun başçılıq etdiyi 
nümayəndə heyəti Bakıda rəsmi səfərdə 
olmuşdur.

13 noyabr 2019-cu il, çərşənbə 

